
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
পথ ও পাথেয় । Y >>
তাহাকে নানাদিক দিয়া ব্যাখ্যা করিতে করিতে আজও অস্ত পার
নাই । . 曲
তাই আমি অনুরোধ করিতেছিলাম অন্তান্ত দেশে মনুষ্যত্বের আংশিক বিকাশের দৃষ্টাস্তে ভারতবর্ষের ইতিহাসকে সঙ্কীর্ণ করিয়া দেখিবেন না— ইহার মধ্যে যে বহুতর আপাতবিরোধ লক্ষিত হইতেছে তাহ দেখিয়া হতাশ হইয়া কোনো ক্ষুদ্র চেষ্টায় নিজেকে অন্ধভাবে নিযুক্ত করিবেন না— করিলেও কোনো মতেই কৃতকাৰ্য্য হইবেন না এ কথা নিশ্চয় জানিবেন। বিধাতার ইচ্ছার সহিত নিজের ইচ্ছাকে সম্মিলিত করাই সফলতার একমাত্র উপায়—তাহার বিরুদ্ধে বিদ্রোহ করিতে গেলেই ক্ষণিক কাৰ্য্যসিদ্ধি আমাদিগকে ভুলাইয়া লইয়া ভয়ঙ্কর ব্যর্থতার মধ্যে ডুবাইয়া মারিবে।
বে ভারতবর্ষ মানবের সমস্ত মছৎশক্তিপুঞ্জ দ্বারা ধীরে ধীরে এইরূপে বিরাটুমূৰ্ত্তি ধারণ করিয়া উঠিতেছে—সমস্ত আঘাত অপমান সমস্ত বেদন যাহাকে এই পরম প্রকাশের অভিমুখে অগ্রসর করিতেছে, সেই মহাভারতবর্ষের সেবা আমাদের মধ্যে সজ্ঞানে সচেতনভাবে কে করিবেন, কে একান্ত অবিচলিত ভক্তির সহিত সমস্ত ক্ষোভ অধৈৰ্য্য অহঙ্কারকে এই মহাসাধনায় বিলীন করিয়া দিয়া ভারত-বিধাতার পদতলে নিজের নিৰ্ম্মল জীবনকে পূজার অর্ঘ্যের স্তায় নিবেদন করিয়া দিবেন ? ভারতের মহাজাতীয় উদ্বোধনের সেই আমাদের পুরোহিতবৃন্দ কোথায় ? তাহার যেখানেই থাকুন। এ কথা আপনার ধ্রুব সত্য বলিয়৷ জানিবেন তাহার চঞ্চল নহেন, তাহার উন্মত্ত নহেন, তাহার কৰ্ম্মনির্দেশশুষ্ঠ স্পৰ্দ্ধাবাক্যের দ্বারা দেশের লোকের হৃদয়াবেগকে উত্তরোত্তর সংক্রামক বায়ুরোগে পরিণত করিতেছেন না—নিশ্চয় জানিবেন, তাহদের মধ্যে বুদ্ধি, হৃদয় এবং কৰ্ম্মনিষ্ঠার অতি অসামান্ত সমাবেশ ঘটিয়াছে, তাহাদের মধ্যে জ্ঞানের সুগভীর শান্তি ও ধৈর্য্য এবং ইচ্ছা শক্তির অপরাজিত বেগ ও অধ্যৰসায় এই উভয়ের সুমহৎ সামঞ্জস্ত আছে ।

